ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 
15-Ի N 89-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Պաշտպանության նախարարություն
	26.03.2024 թ.

	
	ՊՆ/510/3172-2024

	Դիտողություններ և առաջարկություններ չկան
	 Ընդունվել է ի գիտություն

	   
2. ՀՀ գլխավոր դատախազություն
	26.03.2024 թ.

	
	02/20.2/5571-2024

	        
          «Հայաստանի Հանրապետության կառավարության 2019 թվականի փետրվարի 15-ի N 89-ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ հայտնում եմ, որ առաջարկվող կարգավորումները միայն հատվածաբար են լուծում քննարկվող ոլորտում առկա խնդրահարույց իրավիճակները:
          Մասնավորապես, ինչպես  Հայաստանի Հանրապետության կառավարության 2019 թվականի փետրվարի 15-ի N 89-ն որոշման (այսուհետ՝ Որոշում) գործող, այնպես էլ Նախագծով առաջարկվող դրույթները չեն կարգավորում այն իրավիճակները, երբ օտարերկրյա քաղաքացին, ձեռք բերելով ՀՀ քաղաքացիություն և Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 5-րդ կետում նախատեսված որևէ մարզաձևի Հայաստանի Հանրապետության հավաքական թիմում կամ Հայաստանի Հանրապետության դրոշի ներքո միջազգային առաջնություններին հանդես գալով, այնուհետև որոշակի օբյեկտիվ պատճառներով (օր. վնասվածք, վատ մարզավիճակ և այլն) հնարավորություն չի ունենում հանդես գալու տվյալ հավաքականում:
            Նման իրավիճակներում Որոշման 2-րդ կետի 2-րդ ենթակետը, ինչպես նաև Նախագծով առաջարկվող կարգավորումները, չեն կարող իրավական հիմք ծառայել ՀՀ կառավարության համար տվյալ իրավիճակը որպես բացառիկ դեպք որակելու և տվյալ անձին պարտադիր զինվորական ծառայությունից ազատելու համար, քանի որ վերջինս հանդես չի գալիս որևէ մարզաձևի Հայաստանի Հանրապետության հավաքական թիմում կամ Հայաստանի Հանրապետության դրոշի ներքո միջազգային առաջնություններին: 
           Մինչդեռ Հայաստանի Հանրապետության հավաքական թիմում ընդգրկվելու փաստը կամ Հայաստանի Հանրապետության դրոշի ներքո միջազգային առաջնություններին հանդես գալու դեպքն ինքնին կարող են դիտարկվել որպես բացառիկ դեպք տվյալ անձանց պարտադիր զինվորական ծառայությունից ազատելու համար՝ հաշվի առնելով նաև այն հանգամանքը, որ օտարերկրյա քաղաքացին ձեռք բերելով ՀՀ քաղաքացիություն, իրավաչափ ակնկալիք է ունեցել, որ չի անցնելու պարտադիր ժամկետային զինվորական ծառայություն: Հետևաբար առաջարկվում է Նախագծի 2-րդ հոդվածը շարադրել հետևյալ խմբագրությամբ.
  «2. Որոշման 2-րդ կետը լրացնել նոր 2.1-ին ենթակետով հետևյալ բովանդակությամբ.
  «2.1) զորակոչային տարիքի այլ պետության քաղաքացիություն ունեցող անձի կողմից Հայաստանի Հանրապետության քաղաքացիություն ստանալու և Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 5-րդ կետում նախատեսված որևէ մարզաձևի Հայաստանի Հանրապետության հավաքական թիմում որևէ ժամանակահատվածում ընդգրկված լինելու կամ Հայաստանի Հանրապետության դրոշի ներքո միջազգային առաջնություններին հանդես գալու հանգամանքները.»:
           Նշված կարգավորումը իրավական հիմք կստեղծի ՀՀ կառավարության 2018 թվականի ապրիլի 12-ի N 450-Ն որոշման 5-րդ կետում նախատեսված որևէ մարզաձևի Հայաստանի Հանրապետության հավաքական թիմում նախկինում ընդգրկված կամ Հայաստանի Հանրապետության դրոշի ներքո միջազգային առաջնություններին հանդես եկած անձանց վերաբերելի դեպքերը ՀՀ կառավարության կողմից դիտարկել որպես բացառիկ և Որոշմամբ սահմանված կարգով ազատել պարտադիր զինվորական ծառայությունից:

	

Ընդունվել է:
	









	3. ՀՀ արդարադատության նախարարություն
	16.04.2024 թ.

	
	27.1/14945-2024

	
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2019 թվականի փետրվարի 15-ի N 89-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2019 թվականի փետրվարի 15-ի N 89-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով Հայաստանի Հանրապետության կառավարության 2019 թվականի փետրվարի 15-ի N 89-Ն որոշման (այսուհետ՝ Որոշում) հավելվածի 2-րդ կետում լրացվող 2.1 ենթակետի համաձայն՝ զորակոչային տարիքի այլ պետության քաղաքացիություն ունեցող անձի կողմից Հայաստանի Հանրապետության քաղաքացիություն ստանալու և Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 5-րդ կետում նախատեսված որևէ մարզաձևի Հայաստանի Հանրապետության հավաքական թիմում որևէ ժամանակահատվածում ընդգրկված լինելու կամ Հայաստանի Հանրապետության դրոշի ներքո միջազգային առաջնություններին հանդես գալու հանգամանքները: 
[bookmark: _GoBack]Նշված՝ «որևէ ժամանակահատվածում» ձևակերպումն իրենից ենթադրում սկսված և ավարտված ժամանակի հատված, ուստի տվյալ պարագայում ստեղծվելու է մի իրավիճակ, երբ Նախագծով նախատեսված կարգավորումը հնարավոր չի լինելու տարածել այն զորակոչային տարիքի այլ պետության քաղաքացիություն ունեցող անձանց վրա, որոնք նոր են ստացել Հայաստանի Հանրապետության քաղաքացիություն՝ Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 5-րդ կետում նախատեսված որևէ մարզաձևի Հայաստանի հավաքական թիմում հանդես գալու նպատակով կամ ներկա պահին հանդես են գալիս Հայաստանի հավաքականում, ինչպես նաև միջազգային առաջնություններում հանդես են գալիս ՀՀ դրոշի ներքո, ուստի Նախագծի 2-րդ կետով նախատեսված կարգավորումն անհրաժեշտ է խմբագրել այնպես, որ դրա կարգավորումները տարածվեն և՛ նախկինում վերոնշյալ նպատակներով ՀՀ քաղաքացիություն ստացած, և՛ հետագայում ՀՀ քաղաքացիություն ստացող անձանց վրա:
	






Ընդունվել է:




